
SUĠĠERIMENTI 

Il-Kumitat għal-Libertajiet Ċivili, il-Ġustizzja u l-Intern jistieden lill-Kumitat għall-Kontroll 

tal-Baġit, bħala l-kumitat responsabbli, biex jinkorpora s-suġġerimenti li ġejjin fil-mozzjoni 

għal riżoluzzjoni tiegħu: 

1. Jieħu nota tal-konklużjonijiet tal-Qorti tal-Awdituri li l-kontijiet annwali tas-CEPOL, 

jippreżentaw b'mod eżatt, fl-aspetti sinifikanti kollha tagħhom, is-sitwazzjoni finanzjarja 

ta' dan tal-aħħar sal-31 ta' Diċembru 2012; 

2. Jilqa' l-progress imwettaq b'mod ġenerali mis-CEPOL fil-ġestjoni finanzjarja fis-snin 

riċenti u jħeġġeġ lis-CEPOL ikompli sejjer hekk; f'dan ir-rigward, jinnota xi dgħufijiet fl-

ippjanar baġitarju, kif ukoll fir-rigward tat-trasparenza fil-proċeduri ta' reklutaġġ; 

3. Jenfasizza fuq is-sitwazzjoni prekarja li jinsab fiha l-persunal tas-CEPOL fir-rigward tal-

futur tal-aġenzija;  jitlob lil-leġiżlaturi jiċċaraw mill-aktar fis possibbli l-futur rigward is-

sede tal-aġenzija mill-2014 għar-raġunijiet indikati mill-Qorti tal-Awdituri li 

jikkonċernaw il-persunal u l-programmazzjoni baġitarja; 

4. Jistieden lil-leġiżlaturi jikkunsidraw l-aspett ekonomiku fl-għażliet tagħhom għal sede 

ġdida tas-CEPOL; 

5. Ifakkar li l-proposta tal-Kummissjoni dwar il-fużjoni tas-CEPOL mal-Europol ġiet 

irrifjutata minn maġġoranza kbira tal-Kunsill u li inizjattiva ta’ 25 Stat Membru 

tipproponi modifika tad-Deċiżjoni tal-Kunsill dwar is-sede tas-CEPOL, b’Regolament li 

għandu jiġi adottat bil-proċedura ta’ kodeċiżjoni; 

6. Jenfasizza li tinħtieġ l-akbar prevedibbiltà possibbli sabiex it-trasferiment għas-sede futura 

jirrispetta l-prinċipji ta' ġestjoni finanzjarja tajba, u li għal dan il-għan ir-Renju Unit 

għandu jimpenja ruħu li jġarrab l-ispejjeż tat-trasferiment tal-aġenzija billi rrinunzja 

unilateralment li jospita s-CEPOL. 

